
Xabier Mendiguren (erdian, bizkarka) bi astez izan zen Panguipullin (Txile), Maputxeen Udako Unibertsitatean parte hartzen. 

Mapudungun batua helburu 
MAPUTXEEN UDAKO UNIBERTSITATEA. Xabier Mendiguren Kontseiluko idazkari nagusia 

Txilen izan da egunotan, Maputxeen Koordinadora Indigenak lehendabiziko aldiz 
antolatutako Udako Ikastaroetan. Mapudungun hizkuntzaren normalizazioa dute helburu 

Eider Goenaga I DONOSTIA 

apundungun hizkunM 
tzaren berreskura-
tzea eta normaliza 
zioa helburu hartuta, Maputxe
en Koordinadura Indigenak 
Udako Unibertsitatea egin berri 
du -urtarrilaren 20tik 31ra-, 
Panguipullin (Txile). Han izan 
zen Gizarte Erakundeen Kon
tseiluko idazkari nagusi Xabier 
Mendiguren, Euskal Herrian 
euskara normalizatzeko egin
dako urratsak azaldu, eta nora
bide horretan maputxeek eman 
ditzaketen pausoak argitu as
motan. 
Txilen 600.000 maputxe in
guru bizi dira, eta horien erdiek 
baino gehiagok hitz egiten dute 
mapundungun hizkuntzaren 
dialekto ren bat. Mendigurenen 
arabera, asko ez badira ere, 
«kopuru garrantzitsua da, gau
zak ondo eginez gero, hizkun
tzaren etorkizuna bermatzeko». 
Hori helburu hartuta, eta epe 
ertainera Maputxeen Unibertsi
tate Indigena eratu asmotan, 
egin zuten Udako Unibertsita
tea. 
Mapundugunak ahozko tra
dizio handia duela, eta, idatzi 
ere egin den arren, idazteko tra
dizio eta modu ezberdinak dau
dela dio Mendigurenek; eta, be-

raz, zentzu horretan egin behar 
direla lehen urratsak. «Hizkun
tzaren corpusa eratzearen be
harra nabarmendu nuen ikasta
roetan, eta gure esperientzia 
nolakoa izan zen azaldu; azken 
40 urteetan egin den lana, hiz
kuntzaren bateratze prozesua, 
estandarizatzea ... » . 
Hori eredu hartu eta ortogra
fia, gramatika eta hiztegi bate
ratu bat egitea ezinbestekotzat 
jo zuen Mendigurenek, mapun
dungun hizkuntzaren normali
zazioa lortu nahi badute. «Ma
pudungun batua lortu behar 
dute; izan ere, elkar ulertzen 
dute, baina lan bat egin behar 
dute hizkuntza bateratu bat egi
teko». 

Hizkuntza akademia baten 
sorrera sustatuko dute 
Euskal Herriko ereduari errepa
ratuta, Mendigurenek Euskal
tzaindia moduko hizkuntza aka
demia bat sortzearen garran
tziaz hitz egin zien, ikastaroetan 
elkartu ziren 250 aditu eta ira
kasleei: «Ideia hori oso begiko
tzat hartu zuten, ontzat jo zuten, 
eta uste dut etorkizuneko 
proiektuetako bat izango dela; 
horretarako Txileko Gobernua
ren lankidetza eta laguntza lor
tzea, eta hori bideratzea». 
Maputxeak beraiek ere ongi 

HIZTUN KOPURUA 

Txilen 600.000 maputxe 
inguru bizi dira eta erdiek 
hitz egiten dute 
mapudungun hizkuntza 

BERRESKURATZEA 

«Hego Amerika osoan ari 
dira ematen hizkuntzaren 
berreskuratze prozesuak», 
dio Xabier Mendigurenek 

dakite hori. Udako Unibertsita
tea antolatu aurretik egindako 
gogoeta batek horrela jasotzen 
du mapundungunari begira di
tuzten helburuak: «Ez da nahi
koa hizkuntza orain arte erabili 
den moduan jasotzea, soilik 
ahozko erabilera jasotzea, dia
lektoen araberako lan bat egin 
eta modu horretan irakastea, 
bitxikeria etnolinguistiko gisa
ra; idazketarako gaitu behar 
dugu, eta egokitu, egungo eta 
etorkizuneko eguneroko bizi
tzaren eskaerei erantzuteko. 
Hala, saiatu behar gara bere 
erabilera ahal den gehien zabal
tzen, eta egun gaztelaniak har-

tzen dituen espazioetara heda
tzen». Hizkuntza gaitzeko pro
zesu horretan lau egiteko ikus
ten dituzte ikastaroen antola
tzaileek: grafemak bateratzea, 
morfosintaxia deskribatu eta 
bateratzea, lexikoaren deskrip
zioa egin eta bateratzea, eta, az
kenik, corpusa eratzea. 

Euskal Herria eredutzat 
jotzen dute 
Euskal Herriaz duten ikuspegia
ri buruz galdetuta, Mendigure
nek dio batzuek «nahiko ezagu
tzen» dutela hemengo errealita
tea. «Gure esperientzia oso 
miresgarria gertatzen zaie. Ha
rritu egiten ditu nola guk, Euro
pan herri txiki bat izanik, lortu 
dugun hizkuntza berreskuratze
ko prozesua abiatzea; bestetik, 
miresten gaituzte gure egoera 
ekonomikoagatik ere, herrialde 
garatu bat garelako», azaldu dio 
Mendigurenek EGUNKARIAri. 
Euskal Herriko esperientziak 
mapudungun hizkuntzaren nor
malizazioan laguntzeaz gain, 
beste hainbat arlotan ere lagun 
dezakeela uste dute maputxe
eko Esaterako, kooperatiben 
mugimenduan ikusten dute 
etorkizuneko bideetako bat, eta 
horretan ere euskal eredua 
erreferentziatzat ikusten dute. 
Euskal Herriari eta euskara-

2003ko otsailaren 20a 

UNIBERTSITATEA 

Unibertsitate 
indigena bat 
gogoan 
Panguipulliko Udako Uni
bertsitateak jarraipena izan
go du neguan -uztaila ingu
ruan-; eta 2004an eta 
2005ean ere gauza bera egi
teko asmoa dute Koordina
dora Indigenako arduradu
nek. Ikastaro horiek, hizkun
tza normalizatzeko ez ezik, 
Maputxeen Unibertsitate In
digena sortzeko baliatu nahi 
dituzte. «Antolatzaileek es
perantza dute epe labur edo 
ertain batean, hizkuntza be
rreskuratzetik hasi, eta Uni
bertsitate Maputxea sortze
ko; zuzenbide indigenaz eta 
osasungintzaz bereziki ardu
ratuko den unibertsitate bat 
sortzen hastea da helburua. 
Izan ere , Mendigurenen 
arabera, hiru zutabe nagusi 
ikusten dituzte Maputxe He
rriaren biziraupenerako: hiz
kuntza eta kultura, zuzenbi
dea eta osasuna. Hiru zutabe 
horiek garatuta, herri gisa 
etorkizuna bermatzea posi
ble ikusten dute. «Uste dut 
prozesu honen guztiaren 
helburua dela, adieraztea, 
maputxeak gai direla beren 
arazo eta gorabeherak kude
atzeko, bideratzeko eta kon
pontzeko; eta maputxeen gi
zartearen adin nagusitasuna 
erakusteko, herri gisa kon
tuan hartuak izan daitezen», 
dio Mendigurenek. 
Lurrak direla-eta, mapu
txeen egoera gatazakatsua 
den arren, Txileko Gober
nuaren aldetik nolabaiteko 
sentsibilizazioa badagoela 
uste du Mendigurenek: «Ba
daude maputxeen egoera 
aintzat hartzen duten sekto
reak, eta hortik etor daiteke 
etorkizuneko konponbidea». 

ren berreskurapenari buruzko 
interesa, baina, ez zuten soilik 
maputxeek azaldu. Mendigure
nek azaldutakoaren arabera, ai
marak ere izan zirenjardunal
dietan -Txile iparraldean eta 
Bolivian bizi dira aimarak-, 
eta Mendigureni Boliviarajoa
teko gonbita ere egin zioten. 
Izan ere, «hizkuntzaren berres
kurapenaren inguruko proze
suak Hego Amerika guztian ari 
dira ematen, eta gure normali
zazio prozesua eredugarritzat 
jotzen dute», dio Mendigure
nek. Ketxuak, maiak, maputxe
ak, aimarak. .. ari dira euren hiz
kuntza propioa berreskuratze
ko lanean; «eta, gainera, badute 
asmoa guztien arteko elkarlana 
bultzatzeko, esperientziak tru
katzeko eta indar bateratua egi
teko». 


